GOBERNU BATZARRA

2014.12. 12

Alkatea:
Ibai Iriarte San Vicente
Zinegotziak:

Lore Agirre Zipitria
Ifaki Xabier Irazabalbeitia Fernandez

Idazkaria:
Jose Luis Unanue Ugalde.
Kontuhartzailetzako Teknikaria:

Paulino Alonso Eraso.

1.- Aurreko akta onartzea.

Tolosako Udaletxean, bi mila eta hamalauko
abenduaren  12an, goizeko 10:00etan
Gobernu Batzarra bildu da ohizko bilera
egiteko. Mahai-burua alkatea izan da eta
alboko zinegotziak agertu dira, eguneko gai

zerrendan agertzen diren puntuak tratatzeko:

1.- Aurreko akta onartzea.
2.- Etxez-etxeko lalguntza zerbitzuaren
kontratuaren luzapena.
3.- Hezitzaileen esku harte zerbitzuaren
kontratuaren luzapena.
4.- Presoen familiei diru-laguntzak ematea.
5.- Tolosaldeko Alde Zaharreko hiru
etxebizitza errentapean esleitzea.
6.- Musika Eskolako ikasle baten baja
eskaera.
7.- 39/2014 zenbakia duen faktura-
zerrenda.

Alkateak bilerari hasiera eman ondoren, 2014ko abenduaren 5ean egindako batzarraren akta

aztertu eta aho batez onartu da.

2.- Etxez-etxeko lalguntza zerbitzuaren kontratuaren luzapena.

[llarki Elkargoak udal honetako etxez etxeko laguntza zerbitzuaren helburuak ondo bete
dituela, eta Gizarte Zerbitzuetako batzordeak honi buruz jaulki duen diktamena kontuan
izanik, Gobernu batzar honek, aho batez eta alkateak emandako ahalmenez baliatuta,

ERABAKI DU

LEHENA.- Udalak llarki Elkargoarekin sinaturik duen hitzarmena luzatzea, ezarrita dauden
klausulen arabera, 2015ko urtarrilaren letik abenduaren 31 arte.

BIGARRENA.- Lizitazioaren prezioari Hego Euskal Herriko lau probintzietako azken urteko

KPlaren igoera aplikatzea.



HIRUGARRENA.- Erabaki honen berri ematea llarki Elkargoari, Kontuhartzailetzari eta
Gizarte Zerbitzuetako Departamentuari.

3.- Hezitzaileen eskuhartze zerbitzuaren kontratuaren luzapena.

Nura Gizarte Elkarteak egoki bete dituela eskuhartze zerbitzuari dagokion programa eta
jarritako helburuak, eta Osasun eta Gizarte zerbitzuetako batzordeak jaulki duen
diktamenarekin bat etorriz, Gobernu batzar honek, aho batez eta alkateak emandako
ahalmenez baliatuta,

ERABAKI DU
LEHENA.- Udalak Nura Elkartearekin sinatu zuen kontratua luzatzea, ezarrita dauden
klausulen arabera, 2015-ko urtarrilaren 20etik 2016ko urtarrilaren 20 arte.

BIGARRENA.- Kontuan hartuta kontratuaren baldintzak, oraingo lizitazio zenbatekoari Hego
Euskal Herriko lau probintzietako azken urteko KPlaren igoera aplikatzea.

HIRUGARRENA.- Erabaki honen berri ematea Nura Elkargoari, Kontuhartzailetzari eta
Gizarte Zerbitzuetako departamentuari.

4.- Presoen familiei dirulaguntzak ematea.
2014ko urriaren 10ean gobernu Batzarrak onartu zituen Gipuzkoatik kanpo dauden presoak
bisitatzen dituztenentzako dirulaguntzen banaketa egiteko irizpideak.

Hori dela eta, Osasun eta Gizarte zerbitzuetako batzordeak jaulki duen diktamenarekin bat
etorriz, Gobernu batzar honek, aho batez eta alkateak emandako ahalmenez baliatuta,

ERABAKI DU
LEHENA.- Dirulaguntza hauek ematea:
M.C.l.L. andreatri 1.860 €
A.G.O. andreari 793 €
G.M.O. andreari 135 €
L.G.G. andreari 532 €
GUZTIRA 3.320 €

BIGARRENA.- Erabaki honen berri ematea interesdunei, Kontuhartzailetzari eta Gizarte
Zerbitzuetako departamentuari.




5.- Tolosaldeko Alde Zaharreko hiru etxebizitza errentapean esleitzea.

2014ko azaroaren 26an egindako bileran Erretengibel, S.A., Udal Erakundearen kontseilariek
erabaki zuten erakundearen jabetzakoak diren 3 etxebizitza, Rondilla 31- 1B eta 1C, eta Plaza
Berria-1E, errentapean edo alokairu erregimenean alokatzeko Tolosako Udalarekin hitzarmen
bat gauzatzea eta hauen esleipenerako oinarriak onartzea.

Hitzarmen honen arabera, Errentengibel sozietateak Tolosako Udalaren esku uzten du
aipatutako etxebizitzen esleipena 10 urtetako epean. Errentak Erretengibelek jasoko ditu eta
etxebizitza horiek egokitzeko obrak Udalak egingo ditu bere kargura.

Bestalde, esleipenerako oinarrien arabera, interesdunek gutxienez kideren bat ezindua duten
familia-unitateak izango dira.

Gainera, aipatutako etxebizitzen esleipenean parte hartzeko, eskabidea egiten duten pertsonek
izena emanda egon behar dute Tolosako Udalak sustatutako errentamendu araubideko
etxebizitza babestuen, zuzkidura bizitokien eta parekatutako etxebizitzen erregistroan
(parekatutako etxebizitza horiek salmenta librekoak dira, alokairu programaren batera bilduak),
eta, orobat, bete egin behar dituzte erregistro horretan sartzeko araubidean ezarritako
baldintzak.

Esleipena baremazio sistemaz egitea erabaki zen horretarako, Udaleko Gizarte zerbitzuetako
Sailak irizpide batzuk proposatu zituelarik.

Kontseiluaren bileran baremazioan egoera ekonomikoari ematen zitzaion gehiegizko
garrantziaren inguruan eztabaidatu ondoren, Lehendakariak Gizarte Zerbitzu buruarekin gaia
aztertu zuen eta baremoa egokitzea erabaki zen.

Aurreko guztia ikusita, Gobernu batzar honek, aho batez eta alkateak emandako ahalmenez
baliatuta,
ERABAKI DU

Lehenengoa.- Erretengibel, S.A., Udal Erakundeak 2014ko azaroaren 26an egindako
Adminsitrazio Kontseiluan adostutako hitzarmena onartzea.

Bigarrena.- Baremoaren aldaketak onartzea, espedientean jasota dagoen moduan.
Hirugarrena.- Rondilla 31- 1B eta 1C, eta Plaza Berria-1E etxebizitzak errentapean edo
alokairu erregimenean alokatzeko esleipena gauzatzea Erretengibel, S.A., Udal Erakundeak

onartutako oinarrien eta goran aipatutako baremoen baitan.

Laugarrena.- Errentan jarriko diren etxebizitzetan egokitze lanak (bainuak eta dutxak
konpondu) egiteko gastua onartzea, guztira 5.375,81 €-koa.

Bosgarrena.- Hitzarmena sinatzeko Udalaren izenean Lore Agirre Zipitria zinegotzia behar
adina ahalmentzea.

Seigarrena.- Esleipenen berri Erretengibel erakundeari ematea kontratuak eta jarraipena egin
ditzan.



6.- Musika Eskolako ikasle baten baja eskaera.
Musika Eskolako N.C.M. ikasleak, matrikula egin ondoren, baja emateko eskaera egin du.

Ikusiz Musika Eskolako zuzendariak informatu duena, eta kontuan izanik udal ordenantza
fiskalak, Gobernu Batzar honek, aho batez,

ERABAKI DU
LEHENA.- N.C.M.-k eskatutako baja eskaera onartzea eta 3. kuotarik ez kobratzea.

BIGARRENA.- Erabaki honen berri ematea Musika Eskolako zuzendariari,
Kontuhartzailetzari, Kultura departamentuari eta interesatuari

7.- 39/2014 zenbakia duen faktura-zerrenda.
Kontuhartzailetzak 39/2014 faktura zerrenda aurkeztu du; 396.164,06 €-koa, hain zuzen ere.

Hortaz, zerrenda azterturik, Gobernu Batzar honek, aho batez eta alkateak emandako
ahalmenez baliatuta,
ERABAKI DU

LEHENA .- 39/2014 faktura zerrenda onartzea.

BIGARRENA.- Onarpenaren berri ematea Kontuhartzailetzari.

Eta gai zerrendatik kanpo, gai hau presazkoa deklaratu da aho batez.



Tolosako Udala- Ibarrako udala, hondakinen tasan hitzarmena.

Tolosako Udalak hondakin bilketaren zerbitzua eskaintzen die bere herritarrei. Izan ere, zerbitzu
hau beharrezkotzat jotzen du abenduaren 27ko 27/2013 Legeak, Toki Administrazioaren
Arrazionalizazioari eta lraunkortasunari buruzkoak.

Hala ere, hainbat arrazoi direla medio, batez ere, geografikoak, zerbitzu hau Ibarrako Udalak
eskaintzen die Tolosako eremuan dauden hainbat herritarrei (espedientean jasota geratzen da
zerrenda).

Hori ikusirik, Gobernu Batzar honek, aho batez eta alkateak emandako ahalmenez
baliatuta,

ERABAKI DU

Lehena.- Tolosako Udalak Ibarrako Udalaren esku uztea hondakin bilketaren zerbitzua
aipatutako eremuan.

Bigarren. Zerbitzu horri dagokion tasa zuzenean Ibarrako Udalari ordaintzeko eskatzea
eragindako herritarrei.

Hirugarrena.- Zerbitzuaren kostu guztiak bere gain hartzeko eskatzea Ibarrako Udalari.

Laugarrena.- Guztia arautuko duen hitzarmena gauzatzea eta Ibarrako Udalarekin
sinatzea.

Eta besterik gabe, bilera amaitutzat jo da 10:30etan.

ALKATEA IDAZKARIA



